
Nuuk, 29.05. 2012

Inatsisartut  Suleriaasianni  §  37  naapertorlugu  Naalakkersuisunut  imaattumik 
apeqquteqarpunga.

Tunisassiorfiit  qinnuteqarnerisigut  aammalu  immikkut 
akuersissuteqarfiginerisigut  Ilulissat  kangiani  eqqissisimatitaq  ukiakkut 
ukiukkullu  aqqusaarlugu  qamuteralaat  atorlugit  aalisakkanik 
assartuisitsisoqarsinnaava?

(Inatsisartuni ilaasortaq Isak Hammond, Inuit Ataqatigiit)

Tunngavilersuut

Ilulissat Kangiani eqqissisimatitap eqqaa annertuvoq tikikkuminaallunilu aqqusine-
qanngitsoq illoqaranilu. Kangerluulli ilaa Ilulissanut qaninnerpaaq tikikkuminarpoq. 
Ukiakkut ukiukkullu piffissap ilaani Ilulissani aalisakkanik tunisassiorfiit aalisartullu 
aalisakkanik assartuisoqartarnissaa pisariaqartittarpaat,  tamannali  nunap eqqissi-
simatitap ajornartippaa. 

Paaserusunnarpoq  piffissap  ilaannaani,  tassalu  allatigut  aalisakkanik  tunisas-
siorfinnut  apuussisoqarsinnaatinnagu,  qamuteralaat  atorlugit  assartuisoqar-
tarnissaanut Naalakkersuisut piumassuseqarnersut?

